
ҲУҚУҚЛАРИНГИЗНИ БИЛИБ ОЛИНГ: 
ICE ЖАМИЯТЛАРИМИЗДА

ICE ким? 
ICE” бу Иммиграция ва божхона назорати федерал агентлигининг (Immigration 
and Customs Enforcement) қисқартмасидир ICE федерал агентлик бўлиб, 
иммиграция қоидаларини бузишда гумон қилинган шахсларни қўлга олади.
ICE агентлари формада ёки оддий кийимда бўлиши мумкин.
ICE агентлари кўп ҳолларда ўзини маҳаллий полиция сифатида таништириб, 
сиздан давом этаётган тергов ҳақида гапиришни сўрайдилар.

Мен ICE томонидан қўлга олинишдан 
ҳимояланганманми? 

АҚШ фуқароси бўлмаган шахслар (non-USCs), яъни иммиграция аризаси кўриб 
чиқилаётганлар, автоматик тарзда иммиграция назоратидан ҳимояланмайдилар.

Иммиграцион статусга эга шахслар (масалан, виза эгалари ёки яшаш гувоҳномаси 
(green card) эгалари) ҳам айрим жиноятларда айбдор деб топилган бўлсалар, 
қўлга олинишлари мумкин.

Кимлар АҚШдан депортация қилиниши мумкин? 
Иммиграция ходимлари, “АҚШда иммиграция қонунларини бузиб турган” деб 
ҳисоблаш учун етарлича асосга эга деб топилган ҳар қандай шахсга чиқариб 
юбориш (депортация) жараёнини бошлаши мумкин. Умуман олганда, қуйидаги 
АҚШ фуқароси бўлмаган шахслар қўлга олиниш, қамоққа олиниш ёки чиқариб 
юборилиш хавфи остида:  

● Жиноятда айбдор деб топилган АҚШ фуқароси бўлмаган шахслар (non-USC);
● Жиноят иши доирасида айбланувчи сифатида қатнашётган АҚШ фуқароси бўлмаган 

шахслар;
● Жиноят содир этганликда айбланаётган АҚШ фуқароси бўлмаган шахслар;
● Ҳар қандай давлат идорасини алдаган ёки ёзма равишда ёлғон маълумот берган 

АҚШ фуқароси бўлмаган шахслар;
● Давлат томонидан бериладиган ёрдамга боғлиқ дастурларни суиистеъмол қилган 

АҚШ фуқароси бўлмаган шахслар;
● Чиқариб юбориш буйруғи берилган, аммо АҚШни тарк этмаган АҚШ фуқароси 

бўлмаган шахслар;
● Илгари чиқариб юборилган, АҚШни тарк этган, ва ноқонуний равишда қайта кириб 

келган АҚШ фуқароси бўлмаган шахслар;
● “Жамоат хавфсизлиги ёки миллий хавфсизлик учун хавф туғдирадиган” АҚШ 

фуқароси бўлмаган шахслар



Шошилинч маслаҳатлар 
● Агар сиз жиноят қурбони бўлсангиз,  АҚШда узлуксиз яшаб келаётганингизнинг исботи сифатида 

полиция баённомалари ва ҳимоя қарорлари нусхаларини ўзингиз билан олиб юринг;
● Қўлга олинган, қамоққа олинган ёки чиқариб юборилган тақдирингизда, олдиндан ҳаракат 

режасини тузиб қўйинг;Нью-Йорк шаҳридан ташқарига сафар қилишни режалаштиришдан олдин 
адвокат билан маслаҳатлашинг. ICE Нью-Йоркнинг беш туманидан (boroughs) ташқари ҳудудларда 
фаолроқ ҳаракат қилиб келмоқда.

● Фарзандингиз ўқиётган мактабдаги “blue card”ини фавқулодда ҳолатда алоқа қилиш мумкин бўлган 
шахслар ҳақидаги маълумотлар билан янгилаб қўйинг;

● Иммиграция аризаларингиз бўйича олинган қабул қилинганлик ҳақидаги хатлар ва рухсатномалар 
(approvals) нусхаларини ўзингиз билан олиб юринг.

● Сўнғги пайтларда кўпайиб бораётган сохта адвокатлар ёки нотариусларнинг фирибгарлик 
схемаларига алданиб қолманг;

● Иммиграция аризасида ёлғон маълумот берманг. Ҳар қандай расмий ҳужжатни имзолашдан олдин, 
унинг маъносини тўлиқ тушунганингизга амин бўлинг;

● Ҳуқуқ-тартибот органлари, жумладан, ICE билан суҳбатда ҳеч қачон ёлғон гапирманг.
● Давлат ёрдамига мурожаат қилганда ёлғон маълумот берманг. 

Агар ICE ходими уйингизга 
келса:

Агар сиз ICE томонидан уйдан 
ташқарида тўхтатилсангиз:

Urban Justice Center 
Domestic Violence Project 

Ёрдам учун мурожаат: 
1-833-321-4DVP 

• Сукут сақланг ва адвокат талаб 
қилинг.

• Ҳеч қандай ҳужжатни имзоламанг.
• Улардан саволларга жавоб беришдан 

аввал сўранг: “Мен кетишим 
мумкинми?”

• Агар “ҳа” дейишса: “Мен саволларга 
жавоб бермоқчи эмасман” деб айтинг 
ва жим туриб кетинг.

• Агар “йўқ” дейишса: шундай денг: 
“Мен жавоб беришдан воз кечиш 
ҳуқуқимдан фойдаланаман. Мен 
адвокат билан гаплашмоқчиман.”

• Агар ICE агентлари чўнтакларингизни 
ёки нарсаларингизни тинтишга 
уринса, айтинг: “Мен тинтишга рози 
эмасман.”

• Исмингизни ёки бошқа нарсани 
айтманг. 

• Ҳуқуқ-тартибот органи уйингиз 
эшигида пайдо бўлса, эшикни дарҳол 
очманг.

• Эшикдаги шахсдан ўзини 
таништиришини сўранг.

• Уларда ордер (warrant) бор ёки 
йўқлигини сўранг, бор бўлса, 
эшикнинг тагидан узатиб 
юборишларини сўранг.

• Фақат судья томонидан имзоланган 
ордер билангина, улар сиздан рухсат 
олмасдан уйга кириши мумкин.

• Агар ордер йўқ бўлса, одоб билан 
кетишларини сўранг.

• Адвокатингизга қўнғироқ қилинг.
• Ҳеч қачон ёлғон сўзламанг! 

